VENDIM
Nr. 62, daté 31.7.2017

NE EM}:ER TE R};:PUB:LIKES
SE SHQIPERISE

Gjykata Kushtetuese e Republikés sé Shqipérisé, e pérbéré nga:

Bashkim Dedja kryetar 1 Gjykatés Kushtetuese

Vladimir Kristo anétar 1 « «
Fatmir Hoxha anétar i « «
Gani Dizdari anétar 1 « «
Besnik Imeraj anétar i «“ «“
Fatos Lulo anétar 1 < «
Vitore Tusha anétare e « «

me sckretare Belma Lleshi, né datén 27.6.2017, mori né shqyrtim né seancé plenare, mbi bazé
dokumentesh, ¢éshtjen me nr. 30 Akti, g€ u pérket:

KERKUES: Sulejman Habibi
SUBJEKTE TE INTERESUARA: Bashkia e Tiranés, Avokatura e Shtetit, Pérmbaruesi
Gjyqésor Privat

OBJEKTT: Shfuqizimi si i papajtueshém me Kushtetutén e Republikés s¢ Shqipérisé 1 vendimit nr.
526, daté 18.10.2016, t¢ Kolegjit Administrativ t€ Gjykatés sé Larté.

BAZA LIGJORE: Nenet 4, 15/2,17, 18, 33/1, 43, 44, 131/f, 134/1/i dhe 135/1 t¢ Kushtetutés sé
Republikés sé Shqipérisé; neni 6 i Konventés Europiane pér t€ Drejtat e Njeriut; nenet 27, 28, 29 dhe 30
t€ ligjit nr. 8577, daté 10.2.2000, “Pér organizimin dhe funksionimin e Gjykatés Kushtetuese t&
Republikés sé Shqipérisé”, té ndryshuar.

GJYKATA KUSHTETUESE,

pasi dégjoi relatoren e ¢éshtjes, Vitore Tusha, mori né shqyrtim pretendimet me shkrim té kérkuesit, i
cili ka kérkuar pranimin e kérkesés, parashtrimet me shkrim té subjektit t€ interesuar, Bashkisé s¢ Tiranés,
1 cili ka kérkuar rrézimin e kérkesés, si dhe diskutoi ¢é€shtjen né térési,

VEREN:

I

1. Me vendimin nr. 4909, daté 7.10.2015, Gjykata Administrative e Shkallés s¢ Paré Tirané ka
vendosur: “Pranimin e kérkesépadisé sé¢ paragitur nga paditési Sulegman Habibi. Detyrimin e palés sé paditur Bashkia
Tirané qé & shpronésge pér interes publik pasuriné nr. 4/681, Z. K. 8150, vol. 42, fage 250, t¢ lgjit “truall”, me
sipérfage 50 nr, e regiistruar né Z1'RPP-né Tirané né emér 1 paditésit Sulepman Habibi. Detyrinin e palés sé paditur
Bashkia Tirané, qé t demshpérblejée paditésin: Sulegman Habibi né vleréin 2.856.300 leké. Ky vendim éshté titull
chkzekeutiv né kuptim 1¢ nenit 510/ a t¢ KPC-s¢ dhe éshté drgjipérdret i ekzekeutneshém nga Zyra e Pérmbarimit nga
momenti qé ai merr formé t¢ preré”. Sipas kétij vendimi rezulton se ai ka marré formé té preré pasi nuk éshté
ankimuar.

2. Ankuesi, Bashkia e Tiranés, ka paraqitur ankim kundér vendimit t€ mésipérm né datén 23.10.2015.
Me vendimin nr. 110 akti, daté 10.11.2015, Gjykata Administrative e Shkallés sé Paré Tirané ka vendosur
mospranimin e ankimit, si 1 paraqitur jashté afatit, duke arsyetuar se né seancén gjyqésore pér shpalljen e
vendimit ka gené i pranishém pérfaqésuesi i kétij subjekti.

3. Né datén 20.1.2016, pérmbaruesi gjyqésor ka nisur procedurat pér ekzekutimin e vendimit,
duke i1 dérguar palés debitore lajmérim pér ekzekutimin vullnetar dhe mé tej ka vijuar edhe me
procedurat e ekzekutimit té detyrueshém. Me shkresén e datés 1.3.2016, pérmbaruesi gjyqésor ka
urdhéruar vendosjen e masés sé sekuestros konservative né llogariné e palés debitore, kurse me



shkresén e datés 20.7.2016 ka urdhéruar bllokimin e llogarisé sé palés debitore prané Degés sé
Thesarit Tirané né zérin shpenzime né zérin art. 602.

4. Me vendimin nr. 34, daté 16.3.2016, Gjykata Administrative e Apelit ka vendosur mospranimin
e ankimit t€ paraqitur ndaj vendimit nr. 110 akti, daté 10.11.2015, té Gjykatés Administrative té
Shkallés sé Paré, me arsyetimin se ky ankim éshté paraqitur jashté afatit ligjor 5-ditor.

5. Me kérkesén e datés 3.10.2016, Bashkia e Tiranés i éshté drejtuar Gjykatés sé Larté pér
pezullimin e ekzekutimit t€ vendimit nr. 34, daté 16.3.2016, té¢ Gjykatés Administrative té Apelit.
Sipas dosjes gjyqésore té kérkesés pér pezullim, e kérkuar pér géllime té kétij shqyrtimi, nuk rezulton
1 administruar rekursi i paragitur né Gjykatén e Larté, por vetém njé informacion i nxjerré nga
sistemi i menaxhimit té ¢éshtjeve té késaj gjykate, sipas té cilit éshté regjistruar njé rekurs me palé
Bashkiné e Tiranés dhe Sulejman Habibin dhe objekt rivendosjen né afat.

6. Me vendimin nr. 526, daté 18.10.2016, Kolegji Administrativ 1 Gjykatés sé Larté né dhomén e
késhillimit ka vendosur: “Pegullimin e ekzekutimit pér batimin e vendimit nr. 34, daté 16.3.2016, t¢ Gpykatés
Adpinistrative 1& Apelit Tirané, qé ka liné né fuqi vendimin nr. 4909, daté 7.10.2015, t& Gpykatés Adpunistrative t¢
Shkallés sé Paré Tirané.”, me arsyetimin se kérkesa pérmban shkaqge nga ato qé parashikon neni 479 1 Kodit
t€ Procedurés Civile (KPC).

II

7. Kérkuesi Sulejman Habibi i éshté drejtuar me kérkesé Gjykatés Kushtetuese (Gpykata), sipas
objektit, duke paraqitur kéto shkaqe né ményré té pérmbledhur:

7.1. Eshté cennar parimi i sigurisé juridike. Giykata e Larté ka anashkaluar dhe nuk ka pasur parasysh
urdhérimet dhe dispozitivin e vendimit gjygésor t€ formés sé¢ preré nr. 4909, daté 7.10.2015, duke
anashkaluar edhe té gjitha pasojat ligjore qgé ka sjellé ky vendim.

7.2. Eshté cenuar standardi i gjykimit nga njé giykaté e caktuar me lig. Vendimi nr. 4909, daté 7.10.2015 ka
marré formé t€ preré dhe nuk éshté ankimuar né Gjykatén e Apelit, pér rrjedhojé ndaj tij nuk ka rekurs.
Ndryshe nga sa ka vendosur Gjykata e Larté né dispozitivin e vendimit té€ pezullimit, vendimi nr. 34, daté
16.3.2016, 1 Gjykatés Administrative t€ Apelit nuk ka lidhje me themelin e gjykimit dhe nuk éshté
shprehur né lidhje me vendimin nr. 4909, daté 7.10.2015, t€¢ Gjykatés Administrative t€ Shkallés s¢ Paré
Tirané. Kontrolli i Gjykatés sé Larté duhej t€ kufizohej vetém né drejtim t€ ligishmérisé sé vendimeve té
ankimuara, ndérkohé qé ajo gjykaté ka arritur né njé konkluzion té€ ndryshém nga Gjykata e Apelit, duke
cenuar parimin e gjykaté€s sé caktuar me ligj. Procesi né marrjen e vendimit t€ pezullimit vien né
kundérshtim me nenin 479 t¢ KPC-sé dhe éshté 1 parregullt né kuptim té nenit 42 t€ Kushtetutés.

7.3. Eshté connar standardi i arsyetimit 1 vendimit gyqésor. Vendimi i Gijykatés sé Larté nuk plotéson kéto
kérkesa. Ai éshté jokoherent dhe ka pérplasje mes fakteve né lidhje me vendimet né té cilat éshté bazuar.

8. Subjekti i interesuat, Bashkia e Tiranés, né parashtrimet me shkrim drejtuar Gjykatés ka
parashtruar sa vijon:

8.1. Pretendimet e kérkuesit kané t€ béjné me ményrén e zbatimit dhe t€ interpretimit té ligjit, té cilat
nuk pérbéjné juridiksion kushtetues nése nuk shogérohen me cenimin e t€ drejtés pér njé proces té
rregullt ligjor. Kérkuesi ka argumentuar gabim pretendimet né kérkesé, pér rrjedhojé nuk legjitimohet
ratione materia.

8.2. Pretendimi pér cenimin e standardit té arsyetimit t€ vendimit gjyqésor €shté i pabazuar. Referuar
vendimit t€ Kolegjit Administrativ ai pérmban palét ndérgjyqése, objektin e padisé dhe disponimet e
gjykatave mé t€ uléta. Ai éshté mbéshtetur vetém mbi faktet g€ jané paraqitur dhe pérmban edhe bazén
ligiore. Ky vendim nuk mund t€é shkojé mé tej, pér shkak se nuk éshté njé vendim pérfundimtar, qé
nénkupton se i éshté pérgjigjur vetém kérkesés sé paraqitur nga Bashkia e Tiranés.

8.3. Né lidhje me pretendimin pér cenimin e standardit té gjykatés sé caktuar me ligj, Kolegji
Administrativ e ka zbatuar me rigorozitet até, pasi vendimi i marré prej tij €shté bazuar né njé proceduré
t€ parashikuar saktésisht né ligj, pér rrjedhojé pretendimi éshté 1 pabazuar.



III
Vlerésimi i Gjykatés Kushtetuese

A. Pér legiitimimin e kérkuesit

9. Gjykata véren se kérkuesi legjitimohet ratione personae, né kuptim t€ neneve 131/1/f dhe
134/1/1 t€ Kushtetutés dhe ratione temporis, né€ kuptim t€ nenit 71/a, shkronja “b”, t€ ligjit nr. 8577, daté
10.2.2000, “Pér organizimin dhe funksionimin e Gjykatés Kushtetuese té Republikés sé Shqipéris€”, pasi
kérkesa éshté paragitur brenda afatit ligjor 4-mujor nga konstatimi i cenimit.

10. Né lidhje me legjitimimin ratione materia, neni 131/1/f i Kushtetutés parashikon se individi
mund t1 drejtohet Gjykatés Kushtetuese pér gjykimin pérfundimtar té€ pretendimeve té tij pér cenimin e
s€ drejtés kushtetuese pér njé proces té rregullt ligjor, pasi té€ keté shteruar té gjitha mjetet juridike pér
mbrojtjen e késaj t€ drejte. Kontrolli i ushtruar nga Gjykata Kushtetuese, pérfshiré edhe rastet e shkeljes
s¢ té drejtave t€ individit nga njé proces i parregullt ligjor, éshté njé kontroll subsidiar, gé do té thoté se
individi duhet t1 keté shteruar mjetet dhe rrugét e tjera ligjore. Shterimi nénkupton se kérkuesi duhet t1
shfrytézojé né shkallét e sistemit gjyqésor té gjitha mjetet e lejueshme dhe mundésité procedurale pér
vendosjen né vend té t&€ drejtave t€ pretenduara t€ shkelura. Mjetet ligjore shterojné kur, né varési té
rrethanave té ¢éshtjes, rregullat procedurale nuk parashikojné mjete té tjera ankimi (shib vendimet nr. 1, daté
25.1.2010; nr. 17, daté¢ 16.5.2011, # Gjykatés Kushtetuese).

11. Gjykata ka vlerésuar se Kushtetuta duhet interpretuar né até ményré qé té keté kuptimin mé té
arsyeshém dhe t€ frytshém té mundshém. Duke gené se mbrojtja kushtetuese ka njé funksion subsidiar,
ajo mund t€ kérkohet vetém pér njé vendim pérfundimtar, té€ ¢farédolloj forme, qé pérmbyll procesin
gjyqésor. Dhunimi i sé drejtés pér njé proces té rregullt ligjor, e garantuar nga neni 42 1 Kushtetutés,
mund té pretendohet né kété Gjykaté vetém pasi t€ shterohen t€ gjitha mundésité e ofruara nga sistemi i
apeleve dhe kjo vlen edhe né rastet kur procedurat gjyqésore paraprake ¢ojné né njé réndim té
métejshém ose né tejzgjatjen e dhunimit té késaj té drejte (shzh vendimin nr. 28, daté 23.6.2011, t& Gpykatés
Kushtetuese).

12. Gjykata, bazuar né aktet e dosjes gjyqésore té€ administruar prej saj, véren se edhe pse Gjykata e
Larté éshté véné né lévizje pér t€ shqyrtuar njé rekurs g€ ka té béjé me rivendosjen né afat t€ sé drejtés sé
ankimit dhe jo me themelin e mosmarréveshjes, né dispozitivin e vendimit t€ pezullimit ajo shprehet pér
pezullimin e zbatimit t€ vendimit nr. 4909, daté 7.10.2015, t€¢ Gjykatés Administrative té Shkallés s¢ Paré
Tirané, 1 cili ka zgjidhur né themel mosmarréveshjen mes paléve dhe ka marré formé té preré. Edhe pse
objekt i kérkesés né shqyrtim éshté njé vendim pezullimi i Gjykatés sé Larté, Gjykata vleréson se kjo
céshtje paraget vecanti, pér arsye se, né kuptim t€ nenit 131/1/f t¢ Kushtetutés, ky vendim ka sjellé
pasoja, duke penguar ekzekutimin e vendimit gjyqésor té€ formés sé preré. Né vlerésimin e Gjykatés
askush nuk mund t€ pengojé ekzekutimin e vendimeve gjyqésore t€ formés sé preré, pérfshiré edhe
gjykatat, né qofté se ato nuk jané té autorizuara nga ligji. Pér sa mé sipér, Gjykata vleréson se kérkuesi
legjitimohet edhe ratione materia pér té véné né lévizje kété gjykim kushtetues.

B. Pér pretendimin e cenimit ¢ parimit 1€ gjykatés sé caktuar me ligj dbe atij 1é signrisé juridike

13. Sipas kérkuesit, Gjykata e Larté ka anashkaluar e nuk ka pasur parasysh urdhérimet dhe
dispozitivin e vendimit gjyqésor té formés sé preré nr. 4909, daté 7.10.2015. Duke vendosur pezullimin e
kétij vendimi pa pasur njé rekurs kundér tij, Gjykata e Larté ka cenuar parimin e sigurisé juridike dhe té
gjykatés sé caktuar me ligj. Sipas kérkuesit éshté cenuar, gjithashtu, edhe standardi i arsyetimit té vendimit
gjyqésor, pasi vendimi i Gjykatés sé Larté éshté jokoherent dhe ka pérplasje mes fakteve né lidhje me
vendimet né té cilat éshté bazuar.

14. Gjykata ka vlerésuar se njé nga elementet e procesit té rregullt ligjor, sipas nenit 42 t€ Kushtetutés
dhe nenit 6 t¢ KEDN]J-s¢, éshté edhe shqyrtimi i ¢éshtjes nga njé gjykaté e caktuar me ligj. Ky element
karakterizohet nga funksioni 1 saj gjyqésor, qé ka té€ béjé me zgjidhjen e ¢éshtjeve nga organe té ngarkuara



me ligj pér t€ dhéné drejtési. Pérveg kétyj kushti, kéto organe duhet té shqyrtojné dhe té vendosin pér
céshtje gé jané né kompetencé té tyre gjaté njé procesi t€ zhvilluar mbi njé proceduré ligjérisht té
pércaktuar dhe né pajtim me rendin juridik. E drejta e ¢do pale pér t'u dégjuar né seancé pérpara njé
gjykate kompetente dhe té caktuar me ligj nénkupton qé gjykata té keté juridiksion pér té gjykuar ¢éshtjen
dhe qé kompetenca pér t€ vendosur pér té ti jet€ njohur népérmjet ligjit (shib vendimin nr. 2, daté
22.1.2014, #& Gjykatés Kushtetuese).

15. Gjykata, bazuar né aktet e dosjeve gjyqgésore (t€ themelit dhe té kérkesés pér pezullim), konstaton
se kundér vendimit nr. 4909, daté 7.10.2015, t€ Gjykatés Administrative t€ Shkallés s¢ Paré Tirané, me té
cilin éshté vendosur pranimi i kérkesépadisé sé paraqitur nga kérkuesi, éshté paraqgitur ankim nga subjekti
1 interesuar Bashkia e Tiranés, 1 cili, me vendimin nr. 110 akty, daté 10.11.2015 t€ po asaj gjykate, éshté
konsideruar si i paraqitur jashté afatit ligjor. Kundér kétij vendimi (pér mospranimin e ankimit) subjekti i
interesuar ka paragitur ankim né Gjykatén Administrative t€ Apelit, e cila, me vendimin nr. 34, daté
16.3.2016, ka vendosur sérish mospranimin e tij si t€ paraqitur jashté afatit ligjor 5-ditor t€ parashikuar
pér ankimin e vendimeve t€ vecanta. Kundér kétij vendimi té Gjykatés sé Apelit, Bashkia e Tiranés ka
paraqitur rekurs né Gjykatén e Larté, ku ka ngritur pretendime né lidhje me llogaritjen e afateve ligjore
pér llogaritjen e ankimit, duke kérkuar edhe ndryshimin e vendimeve té mésipérme nr. 110, daté
10.11.2015, té Gjykatés Administrative té Shkallés s¢ Paré Tirané dhe nr. 34, daté 16.3.2016, té
Gjykatés Administrative t€ Apelit. Bashké me rekursin, subjekti 1 interesuar ka paragitur né Gjykatén
e Larté edhe kérkesé pér pezullimin e ekzekutimit t€ vendimit nr. 34, daté 16.3.2016, té Gjykatés
Administrative t€ Apelit Tirané. Pasi ka marré né shqyrtim kété kérkesé, Gjykata e Larté ka vendosur
pranimin e saj.

16. Nga pérmbajtja e vendimit té pezullimit rezulton se pér sa i takon vendimmarrjes sé gjykatave
té zakonshme né lidhje me ¢éshtjen, Gjykata e Larté 1 referohet vendimit nr. 4909, daté 7.10.2015, té
Gjykatés Administrative té Shkallés s¢ Paré Tirané dhe atij nr. 34, daté 16.3.2010, té Gjykatés
Administrative t€ Apelit Tirané, té cilin né pjesén arsyetuese e referon si vendimi qé ka 1éné né fuqi
vendimin nr. 4909, daté 7.10.2015, ndérkohé qé kéto dy vendime u pérkasin vendimmarrjeve té
ndryshme té gjykatave té faktit. Ndérsa vendimi nr. 4909, daté 7.10.2015, ka té béjé me themelin e
mosmarréveshjes mes paléve, vendimi nr. 34, daté 16.3.2016, i referohet ankimit kundér vendimit nr.
110, daté 10.11.2015, té¢ Gjykatés Administrative té Shkallés sé Paré Tirané, qé nuk ka pranuar
ankimin kundér vendimit nr. 4909 si i paraqitur jashté afatit ligjor. M¢ tej, né dispozitivin e vendimit,
Gjykata e Larté shprehet: “Pegullimin ¢ ekgekutimit pér batimin e vendimit nr. 34, daté 16.3.2016, #
Gjykatés Administrative 1& Apelit Tirané, qé ka lené né fugi vendimin nr. 4909, daté 7.10.2015, t& Gjykatés
Administrative t¢ Shkallés sé Paré Tirané”. Nga sa mé sipér, Gjykata véren se edhe pse Gjykata e Larté
éshté véné né lévizje pér shqyrtimin e njé rekursi qé kundérshton njé vendim gjyqésor, i cili éshté
shprehur né lidhje me respektimin e afateve ligjore té ankimit, ajo ka vendosur pezullimin edhe té
vendimit gjyqésor qé ka shqyrtuar themelin e mosmarréveshjes mes paléve, i cili i pérket njé procesi
gjygésor té ndryshém nga ai qé éshté né shqyrtim né Gjykatén e Larté. Duke vepruar né kété
ményré, Gjykata e Larté ka tejkaluar kompetencat e saj ligjore né kundérshtim me parimin e gjykatés
s€ caktuar me ligj.

17. Gjykata vleréson se duke u shprehur pér pezullimin e ekzekutimit té€ njé vendimi gjyqésor té
formés sé preré, i cili nuk éshté objekt ankimi dhe shqyrtimi para saj, Gjykata e Larté ka cenuar, né
kété ményré, edhe parimin e sigurisé juridike, i cili, mes té tjerash, garanton géndrueshmériné e
vendimeve gjyqésore té formés sé preré, si edhe besueshmériné e individit te shteti, institucionet e tij
dhe tek aktet qé ato nxjerrin. Né rastin e vendimeve gjygésore té€ formés sé preré, siguria juridike
lidhet me faktin se kur gjykata ka vendosur pérfundimisht pér njé ¢éshtje, vendimi i saj nuk duhet té
vihet né dyshim. Pra, kur vendimi ka marré formé té preré, ai éshté i detyrueshém pér palét,
trashégimtarét e tyre, pér personat qé térheqin té drejta nga palét, pér gjykatén qé ka dhéné vendimin dhe
pér té gjitha gjykatat dhe institucionet e tjera (shih vendimin nr. 2, daté 29.1.2016, té Gjykatés Kushtetuese).



18. Né pérfundim, Gjykata vleréson se pezullimi nga Gjykata e Larté i njé vendimi themeli qé ka
marré formé t€ preré, pa pasur njé rekurs nga palét kundér tij, éshté njé vendim arbitrar, qé vijen né
kundérshtim me ligjin dhe njékohésisht cenon parimin kushtetues té gjykatés sé caktuar me ligj dhe até té
sigurisé juridike.

19. Lidhur me pretendimin pér cenimin e parimit té asyetimit t€ vendimit t&¢ Gjykatés sé¢ Larté,
Gjykata vleréson t€ mos e marré né shqyrtim até pér sa kohé qé mé sipér ka konstatuar se procesi i
zhvilluar né até gjykaté ka cenuar té drejtén pér njé proces té rregullt ligjor.

PER KETO ARSYE,

Gijykata Kushtetuese e Republikés sé Shqipétisé, né mbéshtetjie t€ neneve 131/1/f dhe 134/1/i t€
Kushtetutés, si dhe t€ neneve 71/a, 72 e vijuese t€ ligjit nr. 8577, daté 10.2.2000, “Pér organizimin dhe
funksionimin e Gjykatés Kushtetuese té Republikés sé¢ Shqipérisé”, t€ ndryshuar, mé shumicé votash,

VENDOSI:

- Pranimin e kérkesés.

- Shfuqizimin si té papajtueshém me Kushtetutén té vendimit nr. 526, daté 18.10.2016, t€¢ Kolegjit
Administrativ t€ Gjykatés sé Larté.

- Dérgimin e ¢éshtjes pér rishqyrtim né Gjykatén e Larté.

Ky vendim éshté pérfundimtar, i formés sé preré dhe hyn né fuqi ditén e botimit né Fletoren Zyrtare.

Anétaré: Bashkim Dedja (kryetar), Vladimir Kristo, Fatmir Hoxha, Gani Dizdari, Besnik Imeraj, Fatos
Lulo
Anétaré kundér: Vitore Tusha

MENDIM PAKICE

1. Né ¢éshtjen me kérkues Sulejman Habibi nuk ndaj té njéjtin qéndrim me shumicén pér pranimin e
kérkesés dhe shfuqizimin e vendimit t€ Gjykatés sé Larté, pasi né vlerésimin tim Gjykata duhet té kishte
vendosur moslegjitimimin e kérkuesit, né kuptim t€ nenit 131/1/f t€ Kushtetutés.

2. Sipas késaj dispozite kushtetuese, individi mund ti drejtohet Gjykatés Kushtetuese pér
gjykimin pérfundimtar té ankesave pér shkeljen e sé drejtés kushtetuese pér njé proces té rregullt
ligjor, pasi ka shteruar té gjitha mijetet juridike pér mbrojtjen e késaj té drejte. Né kuptim té nenit
131/1/f t€ Kushtetutés, mbrojtja kushtetuese ka njé funksion pérfundimtar, qé do té thoté se mund
té aplikohet vetém né lidhje me vendime pér té cilat kané marré fund procedurat gjyqésore. Prandaj,
shkelja e té drejtave kushtetuese pér njé proces té rregullt ligjor mund té pretendohet né kété Gjykaté
vetém pas ezaurimit té té gjitha mundésive qé ofron sistemi 1 padive dhe i apelimeve (shih vendimin nr.
10, daté 09.5.2005, & Gpykatés Kushtetuese).

3. Shterimi i mjeteve té ankimit né gjykatat e zakonshme éshté njé kusht, i cili bén té mundur
juridiksionin kushtetues pér shkelje té té drejtave themelore pér njé proces té rregullt. Né kété
ményré, ky rregull pérbén njé aspekt té réndésishém té parimit se procedura e zgjidhjes sé¢ ankesave
individuale pérpara Gjykatés Kushtetuese éshté plotésuese e gjykimit né gjykatat e zakonshme lidhur
me mbrojtjen e té drejtave kushtetuese (parimi i subsidiaritetit) (shzh vendimin nr. 23, daté 4.11.2008, t¢
Gpykatés Kushtetuese). Céshtja e shterimit té€ mjeteve juridike pérbén kusht paraprak qé duhet
pérmbushur nga kérkuesi, qé do té thoté se individi pérpara se t’i drejtohet Gjykatés Kushtetuese,
duhet té vértetojé se ka pérdorur té gjitha mjetet ligjore t€ njohura nga ligji dhe té mjaftueshme pér
té rivendosur té drejtat e shkelura. Shterimi i mjeteve juridike nénkupton se kérkuesi duhet té
shfrytézojé né rrugé normale mjetet juridike, té cilat jané té pérshtatshme, té disponueshme dhe
efikase pér njé ¢éshtje konkrete (shzh vendimin nr. 17, daté 16.5.2011, t¢ Gjykatés Kushtetuese). Vetém pasi



individét té kené konsumuar edhe shkallén e fundit t€ kontrollit gjyqésor té zakonshém, kéto
vendime mund té kontrollohen nga Gjykata Kushtetuese nga piképamja e kushtetutshmérisé sé tyre.
Mbi kété bazé béhen objekt shqyrtimi né Gjykatén Kushtetuese ato ¢éshtje gjyqésore t€ paraqgitura
nga individét pér shkeljen e té drejtave té tyre, pasi vendimi i gjykatés ka marré formé té preré dhe
nuk ekzistojné mé mjete dhe rrugé ligjore pér mbrojtjen e kétyre t€ drejtave.

4. Né kuptim té sa mé sipér vlerésoj se né rastin konkret nuk ndodhemi pérpara njé vendimi
pérfundimtar as nga piképamja formale, as nga ajo substanciale, ¢ka do t€ legjitimonte kundérshtimin
e tij para Gjykatés Kushtetuese. Sipas nenit 479 té Kodit té Procedurés Civile, Gjykata e Larté
pezullon ekzekutimin e vendimit kur: a) ekzekutimi i menjéhershém i vendimit do té sillte pasoja té
rénda e té pariparueshme; b) pala qé ka béré rekursin depoziton garanci materiale qé siguron
ekzekutimin e vendimit. Vendimi pér pezullimin e ekzekutimit ka karakter té pérkohshém dhe
efektet e tij zgjasin deri né dhénien e njé vendimi pérfundimtar nga gjykata né lidhje me rekursin e
paragitur ose deri né dhénien e njé vendimi tjetér q¢ mund té ndryshojé masén e dhéné. Vendimi i
kundérshtuar 1 Gjykatés sé Larté nuk shprehet pér themelin e mosmarréveshjes mes paléve dhe né
ndryshim nga sa arsyeton shumica, as pér nga efektet e tij nuk mund t€ barazohet me njé vendim
pérfundimtar.

5. Edhe pse Gjykata e Larté né rastin konkret ka marré né shqyrtim dhe ka pranuar kérkesén pér
pezullim, pavarésisht se ishte véné né 1évizje né bazé té njé rekursi pér rivendosjen né afat té sé
drejtés sé ankimit, ky vendim nuk ka sjellé asnjé pasojé né lidhje me vendimin e themelit té ¢éshtjes
qé€ ka pranuar kérkesépadiné e kérkuesit. Po ashtu, vlerésoj se kérkuesi nuk ka pasur asnjé pengesé
ligiore qé t’1 drejtohej Gjykatés sé Larté, né ményré qé ajo veté t€ merrte masat pér té korrigjuar
vendimin e saj né rast se do té vlerésonte se ishte para njé rasti té tillé.

6. Pér té gjitha argumentet e mésipérme, vlerésoj se kérkuesi Sulejman Habibi nuk legjitimohet
ratione materia pér t'iu drejtuar Gjykatés Kushtetuese, né kuptim t€ nenit 131/1/f t€ Kushtetutés.

Anétare
Vitore Tusha



